
გაცნობებთ, რომ „საქართველოს გარემოსა და ჯანმრთელობის 2018-2022 წლების ეროვნული სამოქმედო გეგმის (NEHAP-2) დამტკიცების თაობაზე“საქართველოს მთავრობის 2018 წლის 29 დეკემბრის №680 დადგენილებით დამტკიცდა „საქართველოს გარემოსა და ჯანმრთელობის 2018-2022  წლების  ეროვნული სამოქმედო გეგმა (NEHAP-2)“, რომელიც შემუშავდა უწყებათაშორისი სამუშაო ჯგუფის მიერ, ჯანმრთელობის მსოფლიო ორგანიზაციის  გარემოს და ჯანმრთელობის ბონის ოფისის ექსპერტთა ტექნიკური მხარდაჭერით. სამოქმედო გეგმის პროექტმა გაიარა ექსპერტიზა ევროკავშირის დაძმობილების (Twinning) პროექტის „საქართველოში გარემოს ჯანმრთელობის არსებული სისტემის გაძლიერება" ექსპერტთა მხრიდან.
სამოქმედო გეგმაში გათვალისწინებულია ჯანმრთელობის მსოფლიო ორგანიზაციის ევროპის რეგიონის გარემოსა და ჯანმრთელობის ევროპული პროცესის რეკომენდაციები ადამიანის ჯანმრთელობისთვის უსაფრთხო გარემოს უზრუნველყოფის, კანონდებლობის ჰარმონიზების, გარემოსთან ასოცირებული დაავადებების თავიდან აცილების და რისკ-ფაქტორების ზემოქმედების შესამცირებლად.
სამოქმედო გეგმის უმთავრესი პრინციპია საზოგადოებრივი ჯანმრთელობის პრიორიტეტულობის უზრუნველყოფა საქართველოს მოსახლეობისთვის საქართველოს კონსტიტუციით გარანტირებული უფლების რეალიზებისათვის - ცხოვრობდეს ჯანმრთელობისთვის უსაფრთხო გარემოში. შესაბამისად, სამოქმედო გეგმის განხორცილების პასუხისმგებლობა, ჯანმრთელობის დაცვისა და გარემოს დაცვის სექტორებთან ერთად, ეკისრება ეკონომიკის, იუსტიციის, სოფლის მეურნეობის, განათლების, ფინანსთა, ინფრასტრუქტურის, საგარეო საქმეთა სექტორებს და ადგილობრივ თვითმმართველობას.
სამოქმედო გეგმის შესრულების კოორდინაციას, დადგენილების  მიხედვით, განახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
სამოქმედო გეგმის თანახმად, გარემოს და ჯანმრთელობის სამოქმედო გეგმის მართვას, საქმიანობის კოორდინაციას და ზედამხედველობას განახორციელებს „გარემოს და ჯანმრთელობის ეროვნული სამოქმედო გეგმის საკოორდინაციო საბჭო“, რომელიც წარმოადგენს საქართველოს მთავრობის სათათბირო ორგანოს და რომელსაც ხელმძღვანელობს საქართველოს პრემიერ-მინისტრი. საკოორდინაციო საბჭოს  სამდივნოს ფუნქციას შეასრულებს  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი.
ამ ეტაპზე  მნიშვნელოვანია  „გარემოს და ჯანმრთელობის ეროვნული სამოქმედო გეგმის საკოორდინაციო საბჭოს“ დროული ჩამოყალიბება, რისთვისაც აუცილებელია წარმოდგენილ იქნეს კანდიდატურები ყველა დაინტერესებული  უწყებიდან ხელმძღვანელის ან მისი მოადგილის დონეზე, რომელიც დასამტკიცებლად  წარედგინება საქართველოს პრემიერ მინისტრს.
გთხოვთ, შესაძლო მოკლე დროში (მიმდინარე წლის არაუგვიანეს 28 იანვრისა) წარმოგვიდგინოთ ზემოაღნიშნული საბჭოსთვის შესაბამისი კანდიდატურა.  
ნებისმიერი კითხვის შემთხვევაში, თქვენს წარმომადგენელს შეუძლია დაუკავშირდეს სსიპ ლ. საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნული ცენტრის არაგადამდებ დაავადებათა დეპარტამენტის გარემოს ჯანმრთელობის სამმართველოს უფროსს ნანა გაბრიაძეს  (ტელ: 595455497, ელ-მის: n.gabriadze@ncdc.ge, gabriadzenana79@gmail.com).
წინასწარ გიხდით მადლობას თანამშრომლობისთვის.

